
Fason pou Òganize Biznis Ou 
 
Apèsi sou Gid la 
Gid sa a la pou bay enfòmasyon ki enpòtan sou kèk nan pwoblèm legal ak pratik pou konsidere 
lè y ap louvri yon biznis, epi li aplike sèlman pou lwa Eta new York.  
GID SA A PA REPREZANTE KONSÈY LEGAL EPI LI PA RANPLASE KONSÈY LEGAL OSWA 
KONSÈY PWOFESYONÈL. NOU ANKOURAJE MOUN KI ANVIZAJE KÒMANSE YON BIZNIS 
POU YO KONSILTE YON PWOFESYONÈL LEGAL, YON PWOFESYONÈL FINANSYE AK 
KONSEYE NAN ZAFÈ TAKS. 
 
Gid sa a bay enfòmasyon sou òganizasyon legal sa yo:  
 
Antrepriz ki pa Gen Pèsonalite Moral 

 Antrepriz ki Gen yon Sèl Pwopriyetè  
 Sosyete Non Kolektif  

Antrepriz ki Gen Pèsonalite Moral  
 Sosyete Kòmandit Senp (LP) 
 Sosyete 

o Sosyete C 
o Sosyete S 

o Sosyete Anonim (LLC) 

Antrepriz pou Pwofesyonèl 
 
Pwoblèm Legal ak Pratik ki Enpòtan pou Konsidere 
Youn nan premye desizyon w ap gen pou pran lè ou se yon pwopriyetè biznis se fason konpayi 
an ta dwe òganize. Pa gen yon òganizasyon egal ki pi bon pou tout ti biznis yo. Kit ou pi byen 
kòmanse kòm yon antrepriz ki gen yon sèl pwopriyetè oswa kit ou chwazi youn nan estrikti 
òganizasyon konplike tankou yon patenarya, sosyete oswa Sosyete Anonim (LLC) sa depannde 
plizyè faktè tankou sa ki endike anba la yo. 
 
Lè w ap fè yon chwa antrepriz, ou ta dwe konsidere sa ki endike anba la a: 
 

 Vizyon ou konsènan gwosè ak kalite biznis ou 
 Kantite ko-pwopriyetè biznis lan 
 Relasyon ant pwopriyetè yo ak direksyon an 
 Limit w ap chèche envestisè deyò 
 Nivo “òganizasyon” an ak fòmalite ou prepare ou jere biznis lan 
 Depans, nan tan ak lajan, pou fòme ak konsève antrepriz komèsyal la 
 Frajilite biznis lan nan pwosè ak nan lòt responsablite oswa obligasyon 
 Posib konsekans taks diferan òganizasyon pwopriyete a 
 Pwofi (oswa pèt) ou prevwa nan biznis lan 
 Si w ap bezwen re-envesti revni an nan biznis lan 
 Ou bezwen aksè nan lajan biznis la pou itilizasyon pèsonèl ou 

ANTREPRIZ KI PA GEN PÈSONALITE MORAL 
Ou ka kreye sèten antrepriz san ou fè pwosesis ekri ak depoze dokiman administratif fòmèl. 
Avantaj apwòch sa a se senplisite, depans ki ba ak fleksibilite. Dezavantaj yo sèke ou p ap 
kapab pran avantaj nan anpil patikilarite pwoteksyon òganizasyon antrepriz ki pi fòmèl yo ofri. 
De (2) kalite òganizasyon antrepriz ki pa gen pèsonalite moral se antrepriz ki gen yon sèl 
pwopriyetè ak sosyete non kolektif. 
 
Antrepriz ki Gen yon Sèl Pwopriyetè 
Pifò ti biznis yo kòmanse kòm yon antrepriz ki gen yon sèk pwopriyetè paske antrepriz la se 
kalite òganizasyon komèsyal ki pi senp pou kreye pou yon moun k ap kòmanse yon biznis. 
Dapre òganizasyon sa a, biznis ou se yon pwolongasyon oumenm. Pa gen etap fòmèl ou bezwen 
fè oswa pa gen depo piblik pou fè pou fòme yon antrepriz ki gen yon sèl pwopriyetè. Men, anpil 
moun chwazi pou opere antrepriz ki gen yon sèl pwopriyetè yo anba yon non “k ap fè biznis sou 
rezon sosyal” oswa non prete (pa egzanp, Candy’s Treats), ki egzije yo pou depoze yon Sètifika 
Non Prete nan biwo grefye sikonskripsyon lokal ou. 
 

SA KI ANFAVÈ OU 
• Fòm antrepriz ki pi fasil ak mwen chè pou òganize. 
• Depans antretyen pou kontinye biznis lan minimòm. 
• Antrepriz ki gen sèl pwopriyetè yo sou kontwòl okonplè, epi nan limit paramèt lalwa, yo 

ka pran desizyon sèlman yo kwè ki nesesè. 
• Bay pwofi nan woulman aktivite biznis lan dirèkteman nan deklarasyon taks sou revni 

pèsonèl pwopriyetè a san taksasyon nan nivo biznis lan. 
• Antrepriz ki gen yon sèl pwopriyetè a kapab konvèti san pwoblèm an yon kalite antrepriz 

lè biznis lan ap grandi. 
 

SA KI PA ANFAVÈ OU 
• Antrepriz ki gen yon sèl pwopriyetè yo gen responsablite san limit ak obligasyon dirèk, 

epi yo gen responsablite legal pou tout dèt kont biznis lan – non sèlman byen biznis lan 
arisk men byen pèsonèl ou ka arisk tou (si ou kreye yon non “prete” epi si ou fè 
maketing biznis ou anba yon non komèsyal sa p ap kreye yon antrepriz legal apa oswa p 
ap lakòz ou gen obligasyon dirèk). 

• Ka nan yon dezavantaj pou ogmante lajan epi limite souvan pou itilize lajan nan kont 
pèsonèl ou oswa prè kliyan yo. 

• Ka gen yon moman difisil pou atire anplwaye ki kalifye anpil epi ki gen eksperyans nan 
pi gwo òganizasyon, oswa anplwaye ki motive dapre opòtinite pou posede yon pati nan 
antrepriz la. 

• Lè ou se pwopriyetè yon antrepriz ki gen yon sèl pwopriyetè, demann pou dirije yon 
biznis pi plis epi demann yo tonbe sèlman sou do ou san avantaj lòt pwopriyetè oswa 
patnè. 

• Antrepriz la ap anile otomatikman lè pwopriyetè a pran retrèt oswa lè li mouri. 

Sosyete Non Kolektif 
Nan yon sosyete non kolektif, de (2) oswa plis pwopriyetè posede yon sèl biznis ansanm. 
Pwopriyetè yon sosyete non kolektif ka se moun, lòt patenarya, sosyete oswa asosyasyon. 
Menm jan se ka pou antrepriz ki gen yon sèl pwopriyetè yo, nan yon patenarya, lalwa pa fè 
diferans ant biznis lan ak pwopriyetè li yo. Chak pwopriyetè gen responsablite pèsonèl san limit 
ak tout otorite pou fè biznis lan pou patenarya a. Sa vle di yon patnè ap gen obligasyon pou 
desizyon lòt patnè a pran pou biznis lan. Ou pa bezwen ranpli dokiman administratif fòmèl pou 
fòme yon patenarya jeneral, epi yon akò patenarya alekri pa nesesè nonplis; men, ko-
pwopriyetè yo ta dwe fikse anvan kontribisyon davans ak posib kontribisyon pidevan chak 
patnè, nivo patisipasyon nan biznis lan, epi endike avèk presizyon sa k ap pase sizoka gen yon 
likidasyon. Li ka difisil pou reflechi sou yon “separasyon” lè biznis lan fèk kòmanse, men anpil 
patenarya separe nan moman kriz, epitou yon akò legal patenarya kapab anpeche pwoblèm yo 
rive. 
 

SA KI ANFAVÈ OU 
• Patenarya fasil pou kreye; men ou ta dwe envesti tan nan devlopman yon akò 

patenarya. 
• Yon sosyete non kolektif gen tretman fiskal ki ka transfere, sa ki vle di pa gen taks ki 

peye nan nivo antrepriz la. Olye sa patnè endividyèl yo peye taks sou revni yo resevwa 
nan patenarya a. Chak patnè ap peye taks sou pati revni biznis yo nan  deklarasyon 
taks sou revni pèsonèl yo. 

• Lè gen plizyè pwopriyetè, sa kreye anpil chwazi ak fleksibilite pou finansman ak jesyon 
biznis lan. 

 
SA KI PA ANFAVÈ OU 
• Chak patnè gen responsablite ansanm pou tout kantite lajan nenpòt dèt oswa obligasyon 

biznis lan, tankou jijman tribinal, menmsi se lòt patnè a ki te lakòz biznis  lan gen 
obligasyon an, sa ki vle di patnè yo ap gen responsablite pèsonèl kòm yon  antrepriz ki 
gen yon sèl pwopriyetè. 

• Pake pa gen fòmalite ki nesesè pou fòme yon sosyete non kolektif, li kapab pètèt difisil 
pou pwouve nan tribinal yon sosyete non kolektif egziste si youn nan patnè yo refize 
fòme patenarya a pita. Menm jan tou, yon tribinal kapab konsidere de (2) oswa plis 
patnè moun ki baze sou posib konsekans ak konduit patnè yo, menm lè youn oswa plis 
patnè pa t janm gen entansyon kreye yon patenarya. 

• Yon sosyete non kolektif ap gen yon diredvi limite epi l ap fini lè gen fayit, lè nenpòt nan 
patnè yo rale kò li oswa mouri. 

 



 
This translation is funded by Citi Community Development. 

 

- 4 - 

ANTREPRIZ KI PA GEN PÈSONALITE MORAL 
Tout antrepriz ki endike anba la yo se antrepriz ki swa “pa gen pèsonalite moral” oswa “ki fòme” 
lè pwopriyetè yo depoze dokiman administratif espesyal nan biwo ofisyèl leta oswa ofisyèl lokal. 
Kondisyon pou fè depo fòmèl dokiman kreye fado siplemantè pou pwopriyetè ti biznis yo, men 
fè yon biznis vin fòmèl nan fason sa a kapab bay pwoteksyon ak avantaj enpòtan pou 
pwopriyetè biznis yo. 
 
Sosyete Kòmandit Senp (LP) 
Yon Sosyete Kòmandit (LP) se yon antrepriz kote pifò patnè yo gen responsablite limite (nan 
limit envestisman yo) ak kontribisyon limite konsènan desizyon yo pou jesyon, ki atire souvan 
envestisè pasif ki enterese fè envestisman kapital pou pwojè akoutèm. Fòm posesyon sa a pa 
souvan sèvi pou opere biznis detay oswa biznis ki vann sèvis. Yon LP dwe gen youn oswa plizyè 
kòmandite ak youn oswa plizyè kòmanditè. Kòmandite yo responsab biznis lan epi yo gen 
responsablite pèsonèl san limit pou dèt ak obligasyon patenarya a (ki sanble avèk kòmandite 
yon sosyete non kolektif). Kòmanditè ki nan yon LP pa gen responsablite pou obligasyon 
patenarya a epi yo pa gen responsablite pèsonèl san limit. Olye sa, kòmanditè yo responsab 
pou LP a sèlman jiska kantite lajan oswa pwopriyete yo te kontribiye nan biznis lan. 
Konpansasyon ki genyen pou kòmanditè yo pou yo gen responsablite sèke yo pa dwe jwe wòl 
nan jesyon LP a. Si yon kòmanditè patisipe nan jesyon oswa kontwòl biznis lan, lè sa a patnè sa 
a ka pèdi responsablite limite li. 
 
Fòmasyon yon LP pi konplèks ak pi fòmèl pase yon sosyete non kolektif. Kòmandite yo dwe ekri 
epi redije epi siyen yon akò patenarya alekri, depoze nan eta a yon sètifika sosyete non kolektif 
ki endike kondisyon LP a epitou ki respekte plizyè egzijans pou piblikasyon. 
 

SA KI ANFAVÈ OU 
 Òganizasyon fòmèl la ka bay plis kredibilite pou biznis lan. 
 Tout patnè ki nan sosyete non kolektif jwenn avantaj nan taksasyon ki ka transfere. 
 Patnè yo ka adapte kijan pwofi yo distribiye nan akò patenarya a. 
 Sosyete Non Kolektif yo pèmèt biznis yo gen envestisè pasif. 
 Plis chwa fleksibilite ak òganizasyon pou finanse ak jere biznis lan. 

 
SA KI PA ANFAVÈ OU 
 Kòmandite yo gen responsablite pèsonèl san limit pou dèt biznis lan. 
 Plis depans ak tan pou redije dokiman fòmasyon an. 
 Kòmanditè yo toujou gen risk pou pèdi responsablite limit yo si yo vin pa patisipe nan 

 jesyon biznis lan oswa si yo pran kontwòl biznis lan. 

Sosyete 
Sosyete C 
Sosyete C se non nòmal sosyete moun yo pi abitye tande. Dapre lalwa, yon sosyete konsidere 
kòm yon sèl antrepriz legal, separe, epi apa avèk pwopriyetè li yo. Yon sosyete kapab gen 
obligasyon pou peye taks; yo kapab rele sosyete a nan lajistis; li kapab fè akò kontraktyèl. 
Pwopriyetè yon sosyete se aksyonè li yo. Aksyonè yo eli yon konsèy direktè pou sipèvize 
règleman ak desizyon prensipal yo, epi yo ka lonmen fonksyonè oswa yo ka anboche anplwaye 
pou egzekite desizyon sa yo epi pou dirije jesyon ak operasyon yo jou-apre-jou. Men, anjeneral 
konsèy direktè yo responsab pou òganizasyon an, epi gen sikonstans kote direktè yo kapab gen 
responsablite pèsonèl. Sosyete a gen diredvi pa li, epi li pa disparèt lè posesyon an chanje. 
 
Yon sosyete, lè li fòme ak opere kòrèkteman, gen responsablite pou yon lavi legal ak fiskal apa 
ki diferan avèk aksyonè li yo. Separasyon ant aksyonè yo ak sosyete a ap lakòz plizyè diferans 
enpòtan ant sosyete yo ak tout lòt antrepriz yo. Paske sosyete yo gen idantite legal apa, yo 
responsab pou pwòp obligasyon yo ak dèt biznis lan, epi poutèt sa, obligasyon aksyonè yo 
toujou baze sèlman sou kantite lajan yo te pye pou aksyon pa yo. Yon sosyete toujou peye taks 
pa li dapre barèm taks revni sosyete a, epi li ranpli pwòp fòm taks sosyete li chak ane. Men, 
pwosesis sa a kapab lakòz yon sosyete gen “taksasyon doub,” sa vle di sosyete a peye taks 
sosyete sou tout revni sosyete a, answit, nenpòt pwofi li peye ba aksyonè li yo sou fòm dividann 
takse ankò kòm revni dividann nan barèm taks aksyonè endividyèl yo. Sosyete yo pa kapab 
retire dividann nan revni biznis lan. 
 

SA KI ANFAVÈ OU 
 Lè ou gen yon antrepriz pèsòn moral yo ka konsidere li kòm yon siy serye ak matirite 

pou envesitsè pasif yo epi yo sa ka ede ou atire envestisman nan biznis lan. 
 Tout aksyonè yo gen responsablite limite epi responsablite sa a limite nan kantite lajan 

aksyonè yo te envesti, sètadi, kantite lajan yo te peye pou aksyon yo nan sosyete a. 
 Kòm yon antrepriz legal apa, yon sosyete kapab kontinye pou toutan. 
 Egzistans li pa afekte akòz lanmò oswa enkapasite aksyonè li yo, fonksyonè li yo, oswa 

direktè li yo oswa akòz transfè aksyon li yo ant yon moun ak yon lòt moun. 
 Pwopriyetè yo, sètadi aksyon yo, gen chwa pou eli direktè pou sipèvize biznis lan pou yo 

oswa pou sipèvize biznis lan poukont yo, pètèt, lè yo chita avèk lòt manm konsèy 
administrasyon sosyete a. 

 
SA KI PA ANFAVÈ OU 
 Pwosesis sosyete a egzije pou gen plis tan ak lajan pase lòt fòm òganizasyon yo. 
 Sosyete yo dwe kontinye obsève fòmalite sosyete a ki kapab pran anpil tan epi koute 

anpil lajan, pa egzanp, òganizasyon reyinyon konsèy administrasyon an chak peryòd ak 
rejyon anyèl aksyonè yo epitou respekte plizyè kondisyon pou rejis kont yo. 

 Se ajans federal yo, ajans leta yo ak kèk ajans lokal ki kontwole sosyete yo, epi poutèt 
sa, sa ka gen plis dokiman administratif pou konfòme avèk règleman yo. 

 Pwofi sosyete yo ka gen pou peye taks doub. 

Sosyete S 
Pwopriyetè ki vle responsablite limite yon sosyete ak tretman fiskal ki ka transfere pou yon 
patenarya oswa pou yon antrepriz ki gen yon sèl pwopriyetè kapab fòme yon Sosyete S. IRS te 
kreye antrepriz Sosyete S sitou pou ede ti biznis yo. Yon sosyete ka fèk fòme  kòm yon Sosyete 
S, oswa yon Sosyete C ki la deja ka chwazi pou vin yon Sosyete S pou nenpòt ane fiskal depi li 
aplike pou kondisyon Sosyete S nenpòt kilè nan ane fiskal anvan an oswa nan kenzyèm jou 
twazyèm mwa ane fiskal moman an oswa anvan. 
 
Sosyete ti biznis k ap chèche vin Sosyete S dwe satisfè kat (4) kritè sa yo: 
 

1) Sosyete a pa kapab gen plis pase 100 aksyonè; 
2) Tout aksyonè yo dwe se moun (avèk kèk ti eksepsyon pou sèten kalite fideyikomi ak 

siksesyon); 
3) Okenn aksyonè pa kapab yon etranje ki pa yon rezidan (yon moun ki pa sitwayen 

ameriken, ki pa gen yon Grinkat epi ki pa pase “Tès Prezans Enpòtan”) epi 
4) Sosyete a pa gen plis pase yon klas aksyon, menmsi dèt dirèk yo p ap fòme yon lòt klas 

aksyon. 
 
Pou yon Sosyete S, yon sosyete dwe fè eleksyon federal Sosyete S lè li ranpli yon Fòm 2553 
nan IRS ak lè li ranpli yon Fòm CT-6 nan Depatman Taksasyon ak Finans. Tout Sosyete S yo 
gen obligasyon pou gen yon fen ane sivil nan ane fiskal yo (pou menm avèk lè moun yo deklare 
taks sou revni yo). Ou kapab mande yon dat ki pa 31 desanm. Pou fè sa, ou dwe aplike nan IRS 
pou jwenn pèmisyon dapre dispozisyon seksyon 444 kòd IRS. Answit, se egzakteman 25 
pousan resèt brit Sosyete S yo ki kapab sòti nan aktivite envestisman pasif tankou enterè oswa 
revni nan byen imobilye. 
 
Fòmasyon yon Sosyete S bay plis benefis lè pwopriyetè biznis la kapab pran avantaj nan diferan 
barèm taks sou revni lè li pran sèlman yon ti salè men yon salè ki rezonab epi lè li distribiye 
pwofi angwo yo ba aksyonè (yo) (menmsi pwopriyetè a se sèl aksyonè a). Men, Internal 
Revenue Service egzije pou salè yo peye yo se salè ki “rezonab” (lè yo sipoze gen ase pwofi pou 
fè sa). Yon salè rezonab ekivalan ak sa li ta koute pou peye yon moun pou fè djòb la (depannde 
diferans jewografik ak nivo pwofi konpayi an). Si ou pa fè sa, IRS kapab re-klase tout revni ak 
pwofi sosyete a kòm salè, epi w ap responsab pou peye taks pewòl sou kantite lajan total la. 
 

SA KI ANFAVÈ OU 
 Aksyonè yo jwenn benefis nan taksasyon ki ka transfere yon patenarya ak  responsablite 

limite yon sosyete. 
 Pwopriyetè/manadjè yo kapab jwenn avantaj nan barèm taks sou revni ki gen avantaj. 
 Aksyonè yo kapab resevwa ogmantasyon valè nan aksyon yo chak ane. 

 
SA KI PA ANFAVÈ OU 
 Limit sou moun ki ka aksyonè ak kantite aksyonè yo. 
 Limit sou estrikti kapital sosyete a. 
 Egzijans IRS pou salè “rezonab" pou pwopriyetè/manadjè yo. 
 Dwe swiv tout fòmalite sosyete a ak règleman k ap kontinye yo tankou Sosyete C yo. 

Sosyete Anonim 
Sosyete Anonim (LLC) se yon nouvo kalite òganizasyon biznis plizyè estil ki akseptab nan pifò 
eta yo, ansanm ak nan New York. Òganizasyon antrepriz sa a bay patikilarite responsablite 
limite yon sosyete ak efikasite sou plan fiskal ak fleksibilite operasyon yon patenarya. 
Pwopriyetè sosyete a rele manm, epi anjeneral yo detèmine diredvi LLC a lè manm yo depoze 
dokiman administrasyon fòmasyon antrepriz la. Men, tan limit lan kapab kontinye si yo vle sa 
nan yon vòt manm yo nan moman ekspirasyon an. LLC yo pi fleksib nan tout antrepriz ki gen 
pèsonalite moral yo. Òganizasyon antrepriz la pèmèt manm yo separe epi detèmine 
responsablite jesyon an, pataj pwofi a, obligasyon pou finansman, kontinuite egzistans, 
disolisyon, elatriye, jan yo kwè li nesesè. Yon LLC kapab pi fasil pou fòme pase yon sosyete, 
men li pi konplèks pou fòme pase yon sosyete non kolektif. Yon akò operasyon alekri pa 
obligatwa, men yo rekòmande li toutbon pou fikse aklè kontribisyon davans chak manm ak posib 
kontribisyon yo pidevan, patisipasyon yo nan biznis lan, òganizasyon jesyon an ak sa k ap pase sizoka gen 
yon likidasyon. 
 

SA KI ANFAVÈ OU 
 LLC yo gen pi bon fleksibilite pou òganizasyon ak jesyon. Manm yo kapab mete estrikti nan 

òganizasyon an nan prèske nenpòt fason yo kwè ki rezonab. 
 Manm yo ka jere LLC yo (nan nenpòt fason yo wè ki bon pou ranje) oswa yon manadjè 

ka jere LLC yo. Manadjè a pa gen obligasyon pou li se yon manm LLC. 
 Responsablite yon manm yon LLC limite nan envestisman pèsonèl manm lan nan 

sosyete a. 
 LLC yo kapab chwazi kijan pou yo peye taks, tankou pou gen taksasyon ki ka transfere 

pou manm yo, tankou patenarya yo. 
 LLC yo pa gen pou swiv menm fòmalite fòmèl sosyete ki aplike pou sosyete yo. 
 Pa gen limit sou moun ki ka yon manm yon LLC oswa sou kantite oswa ti kantite manm 

yon LLC kapab genyen. 
 

SA KI PA ANFAVÈ OU 
 LLC yo ka gen yon sistèm deklarasyon taks ki pi konplèks pase lòt antrepriz yo (tanpri 

konsilte yon konseye fiskal pou jwenn detay yo). 
 Tretman taks ak responsablite LLC yo pa menm nan tout liy eta a. 
 LLC yo ka gen kèk restriksyon yo mete sou transfè posesyon an. 
 LLC yo dwe itilize yon metòd kontablite egzèsis epi yo pa gen pèmisyon pou itilize 

sistèm kontablite kès oswa sistèm kontablite kès modifye. 
 

Antrepriz pou Pwofesyonèl 
Nan New York, gen plizyè varyete sosyete espesyal, patenarya ak LLC ki disponib sèlman pou 
gwoup pwofesyonèl ki pratike menm pwofesyon an ansanm epi ki gen otorizasyon oswa lisans 
leta pou pratike sèvis pwofesyonèl yo, pa egzanp, avoka, dantis, doktè, achitèk. Avantaj 
prensipal antrepriz sa yo pou pwofesyonèl yo sèke manm yo pa responsab pou zak neglijan 
oswa move zak oswa move konduit yon lòt manm, men pito pou sèlman zak ak konduit pa yo 
ak pa moun yo sipèvize dirèkteman. Ou ta dwe konsilte konseye legal, konseye finansye ak 
konseye fiskal pwofesyonèl si w ap anvizaje pran avantaj nan nenpòt nan òganizasyon antrepriz 
sa yo. 

Konparezon Òganizasyon Legal Antrepriz 
 

 
Antrepriz ki 
Gen yon Sèl 
Pwopriyetè 

Sosyete Non 
Kolektif 

Sosyete 
Kòmandit (LP)

Sosyete C  Sosyete S  Sosyete 
Anonim (LLC)

Egzijans ak 
Depans pou 
Fòmasyon 

Okenn, sof si 
ou depoze yon 
Sètifika Non 
Prete 

Okenn, sof si 
ou depoze 
yon Non 
Prete 

Egzijans ak 
Depans pou 
Fòmasyon 

Okenn, sof si 
ou depoze yon 
Sètifika Non 
Prete

Okenn, sof si 
ou depoze yon 
Non Prete 

Egzijans ak 
Depans pou 
Fòmasyon 

Jesyon  Sèl pwopriyetè  
antrepriz la 

Chak 
kòmandite 
gen tout 
otorite pou 
jere ak 
kontwole 
patenarya a 

Sèlman 
kòmandite yo 
gen otorite pou 
jere antrepriz 
la. Kòmanditè 
yo pa kapab 
gen yon wòl 
jesyon

Direksyon 
konsèy 
direksyon yo 
sipèvize, 
aksyonè yo eli 
(direktè yo ka 
aksyonè) 

Menm ak yon 
Sosyete C 

Manm yo 
chwazi 
òganizasyon 
jesyon yo pito; 
se ka manm k 
ap jere oswa 
manadjè k ap 
jere

Fòmalite 
Operasyonèl 

Yon Ti Kantite  Yon Ti 
Kantite 

Kèk Dwe obsève 
fòmalite 
sosyete a

Menm ak yon 
Sosyete C 

Kèk

Diredvi  Disoud lè sèl 
pwopriyetè a 
mouri oswa 
pran retrèt 

Disoud lè 
gen lanmò 
oswa 
deklarasyon 
fayit nenpòt 
patnè oswa 
lòt evènman 
jiridik 

Ka kontinye 
toutan, men ap 
disoud jan yo 
te dakò, oswa 
lè kòmandite 
(yo) sòti san yo 
pa ranplase yo 

Egzistans 
pèpetyèl 

Menm ak yon 
Sosyete C 

Egzistans 
pèpetyèl sof si 
manm yo 
endike lòt 
bagay 

Antrepriz ki 
Gen yon Sèl 
Pwopriyetè 

Sosyete Non 
Kolektif 

Sosyete 
Kòmandit (LP)

Sosyete C  Sosyete S  Sosyete 
Anonim (LLC)

Responsablite 
Pèsonèl  

Pwopriyetè inik 
yo gen 
responsablite 
pèsonèl san 
limit 

Tout 
kòmandite yo 
gen 
responsablite 
komen ak 
responsablite 
pèsonèl 

Responsablite 
limite sèlman 
pou kòmanditè 
yo. Kòmandite 
yo gen 
responsablite 
komen ak 
responsablite 
pèsonèl

Tout aksyonè 
yo gen 
responsablite 
limite 

Menm ak yon 
Sosyete C 

Tout manm yo 
gen 
responsablite 
limite 

Estrikti Fiskal  Antrepriz ki gen 
yon sèl 
pwopriyetè a 
peye taks nan 
nivo endividyèl 

Patnè yo 
peye taks 
nan nivo 
endividyèl 

Patnè yo peye 
taks nan nivo 
endividyèl 

Sosyete a 
peye taks sou 
revni; dividann 
yo distribiye ba 
aksyonè yo 
takse tou nan 
nivo endividyèl

Aksyonè yo 
peye taks sou 
tout revni nan 
nivo endividyèl 

Manm yo peye 
taks nan nivo 
endividyèl (yo 
kapab chwazi 
pou adopte 
estrikti fiskal 
sosyete pito)

Double 
Taxation/Taksa
syon Doub 

Non  Non  Non Wi Non Non

Tretman Taks 
ki Ka Transfere 

Wi  Wi  Wi Non Wi Wi 

Restriksyon 
sou 
Pwopriyetè yo 

Okenn  Okenn  Okenn Okenn Dwe se moun 
(sèten fidisi ak 
siksesyon 
aksepte) ki pa 
etranje ki pa 
gen grinkat 

Okenn

Kantite 
Pwopriyetè 

1, yon sèl 
pwopriyetè 

Omwen de, 
pa gen 
maksimòm

Omwen de, pa 
gen 
maksimòm

Pa gen 
restriksyon 

Maksimòm 
100 aksyonè 

Pa gen 
restriksyon 

Glosè Tèm Legal 
 
Capital Structure/Estrikti Kapital 
Kapital se mo ki itilize pou dekri lajan yon konpayi genyen pou finanse biznis li. Estrikti kapital 
yon konpayi gen pou wè ak melanj dèt ak ekite konpayi an te itilize pou jwenn lajan pou 
operasyon yo, sètadi kapital li. 

 Dèt se nenpòt kalite prè oswa obligasyon konpayi an dwe ranbouse. 

 Ekite se aksyon (pou sosyete yo) oswa enterè pou vin manm (pou sosyete anonim) 
sosyete a te vann ba envestisè yo ki bay envestisè sa yo yon patisipasyon nan biznis lan. 

Pa egzanp, si yon sosyete te vann aksyon ba plizyè envestisè pou yon total $50,000 dola, epi li 
te prete $150,000 dola nan yon bank, lè sa a, estrikti kapital sosyete a ta gen debi ki finanse a 
75% ak ekite ki finanse a 25%, epi li ta gen yon pwopòsyon 3:1 dèt pou ekite. Chwa pou jwenn 
lajan nan lavant lan oswa nan ekite a oswa nan emisyon tit kreyans se yon desizyon konplike ki 
kapab depannde anpil faktè, tankou kalite sosyete a, byen li genyen nan moman an ak pwofi 
oswa pèt sosyete a, ak objektif pwopriyetè yo.  

Class of Stock/Klas Aksyon 
Sosyete yo ka separe aksyon yo an plizyè klas. Kalite nòmal klas aksyon se “aksyon komen" ak 
“aksyon privilejye”, menmsi yon sosyete ka gen plizyè klas nan yo chak, sètadi, "Seri A Aksyon 
Privilejye,” “Seri B Aksyon Privilejye”, elatriye. Aksyonè nenpòt nan yon klas aksyon dwe gen 
tout dwa idantik, men sosyete yo gen pèmisyon pou bay diferan dwa ak preferans pou moun ki 
gen klas aksyon yo, epi aksyon klas aksyon yon sosyete ka vo diferan kantite lajan selon plizyè 
kalite dwa ak preferans ki tache nan chak klas. 

Dividend/Dividann 
Yon pòsyon nan pwofi yon sosyete yo peye aksyonè yo pou chak aksyon yo posede dapre yon 
kalite aksyon ak kantite aksyon yo posede. Peman dividann yo pa otomatik, epi yo ka depannde 
yon nivo minimòm pwofi oswa byen biznis lan. Se konsèy direktè sosyete a ki apwouve tout 
dividann yo. Anjeneral, yo peye dividann yo an lajan kach, men yo kapab peye yo sou fòm 
aksyon siplemantè. 

Double Taxation/Taksasyon Doub 
Taksasyon doub se taksasyon gouvènman an fè sou menm byen oswa pyès pwopriyete pou 
menm objektif la plis pase yon fwa. Kapab gen taksasyon doub nan plizyè sikonstans, men pifò 
ladan yo fèt lè yo takse pwofi yon Sosyete C toudabò nan barèm taks sou revni sosyete a, epi 
answit yon dezyèm fwa, lè sosyete a peye dividann ba aksyonè yo, nan barèm taks sou revni 
pèsonèl. 

Gross Receipts/Resèt Brit 
Revni total yo resevwa nan yon ane nan tout sous revni yo. Kantite lajan sa a pa redui avèk 
okenn frè oswa depans. 

Liquidation/Likidasyon 
Lè yon biznis fèmen, sispann oswa fini egzistans li avèk volonte li oswa kont volonte li, epi lè yo 
vann tout byen biznis lan epi nenpòt resèt yo resevwa nan lavant lan sèvi toudabò pou peye 
kreyansye biznis lan, epi answit, si gen lajan ki rete, pou peye pwopriyetè biznis lan. 

Pass-Through Taxation/Taksasyon ki Ka Transfere 
Se kalite taksasyon kote gouvènman an pa takse revni yon biznis nan nivo antrepriz la, men pito 
revni biznis lan transfere ba pwopriyetè yo, epi taks yo peye sèlman nan barèm taks sou revni 
pèsonèl pwopriyetè a. 

Perpetual Existence/Egzistans Pèpetyèl 
Egzistans Pèpetyèl se konsèp ki endike yon antrepriz ka kontinye egziste pou toutan san okenn 
dat finisman espesyal. 

Shareholder/Aksyonè 
Yon aksyonè se yon pwopriyetè yon sosyete, li rele tou moun ki gen aksyon, ki gen posesyon ki 
endike nan youn oswa plizyè aksyon sosyete a. 

Kèk nan avantaj ki genyen lè yon se yon aksyon se resevwa dividann pou chak aksyon selon 
detèminasyon konsèy direktè yo, dwa pou vote (sof pou sèten aksyon privilejye) nan eleksyon 
konsèy direktè yo ak nan lòt zafè, pou pote yon aksyon derive (pwosè) si yo mal jere sosyete a, 
epi pou patisipe nan yon separasyon valè byen nan disolisyon ak likidasyon sosyete a, si gen 
nenpòt valè. Yon aksyonè ta dwe gen non li anrejistre nan sosyete a, men li ka gen yon sètifika 
aksyon sosyete a ba li. Anvan anrejistreman an, nouvo aksyonè a ka gen posiblite pou lage vòt 
ki reprezante nan aksyon yo. 

Stepped-up Basis/Ogmantasyon Valè 
Ajisteman valè yon pyès pwopriyete pou objektif fiskal, anjeneral ki ka aplike lè pwopriyetè 
pwopriyete a ak eritye mèt pwopriyete a mouri. Dapre Kòd §1014(a) Internal Revenue, yo 
detèmine valè pwopriyete a gen pi gwo valè machann pwopriyete nan moman eritaj la, pa valè 
kote lè pwopriyetè orijinal la te achte byen an. 

Substantial Presence Test/Tès Prezans Enpòtan 
Tès IRS itilize pou detèmine si yon moun yo ka konsidere yon moun kòm yon sitwayen ameriken 
pou objektif fiskal. Pou pase tès la, nan yon senp ane almannak, yon moun dwe gen prezans fizik 
nan Etazini nan omwen 31 jou pandan ane ki konsène a ak 183 jou pandan peryòd 3 ane ki gen 
ladan ane ki konsène a ak dezan ki vini imedyatman anvan li, ki konte sèlman: (i) tout jou ou te 
prezan nan ane ki konsène a, (ii) 1/3 jou ou te prezan nan premye ane anvan ane ki konsène a, 
epi (iii) 1/6 jou ou te prezan nan dezyèm ane anvan ane ki konsène a. 

 

 

 

 

 


